
 2016 թվականի N            -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
ՀՈՒԼԻՍԻ 11-Ի N 1229-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ, ԵՎ 2010 ԹՎԱԿԱՆԻ ՀՈԿՏԵՄԲԵՐԻ 28-Ի N 1461-Ն ՈՐՈՇՈՒՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով «Գործունեության իրականացման ծանուցման մասին» Հայաստանի Հանրա​պետության օրենքի 22-րդ հոդվածի 2-րդ մասով Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2002 թվականի հուլիսի 11-ի  «Հայաստանի Հանրապետության էկոնոմիկայի նախարարության աշխատակազմ» պետա​կան կառավարչական հիմնարկ ստեղծելու, Հայաստանի Հանրապետության էկոնոմիկայի նախարարության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի մարտի 6-ի N 197 որոշման մեջ փոփոխություն կատարելու մասին» N 1229-Ն որոշման (այսուհետ` Հայաստանի Հանրապետության էկոնոմիկայի նախարարության կանոնադրություն) N 1 հավելվածի 9-րդ կետում՝
1) 1-ին ենթակետը լրացնել նոր ժթ պարբերությամբ` հետևյալ բովանդակությամբ՝
«ժթ. իրականացնում է Նախարարության կողմից մատուցվող ծառայությունների բնագավառում՝ լիցենզիաների, վկայականների, եզրակացությունների, թույլտվությունների, հավաստագրերի տրամադրման և ծանուցման ենթակա գործունեություն իրականացնող անձանց հաշվառման գործընթացի ապահովման, ինչպես նաև Հայաստանի Հանրապետության օրենսդրությամբ վերապահված գործառույթներից բխող աշխատանքները.»,
2) 5.1 ենթակետի «բ» պարբերությունը շարադրել հետևյալ խմբագրությամբ.

«բ. իրականացնում է թանկարժեք մետաղներից պատրաստված իրերի հարգորոշման և հարգադրոշմման ծանուցման ենթակա գործունեության իրականացման պայմանների և տեխնիկական պահանջների պահպանման նկատմամբ հսկողությունը,»:
2. Հայաստանի Հանրապետության կառավարության 2010 թվականի հոկտեմբերի 28-ի «Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման մեջ լրացումներ և փոփոխություններ կատարելու, 2008 թվականի սեպտեմբերի 25-ի N 1096-Ն և 2009 թվականի հոկտեմբերի 1-ի N 1241-Ն որոշումներն ուժը կորցրած ճանաչելու և Հայաստանի Հանրապետության էկոնոմիկայի նախարարության աշխատա​կազմի լիցենզավորման և թույլտվությունների գործակալության կանոնադրությունը հաստատելու մասին» N 1461-Ն որոշման N 2 հավելվածում՝

1) 1-ին կետում` «առևտրի և ծառայությունների, զբոսաշրջության, արտաքին առևտրի, չմշակված ալմաստների ներմուծման և արտահանման, թանկարժեք մետաղների, ինչպես նաև շրջանառության հսկողության բնագավառներում`» բառերը փոխարինել «Հայաստանի Հանրապետության օրենսդրությամբ վերապահված գործառույթներից բխող ոլորտներում`» բառերով:

2) 8-րդ կետը շարադրել նոր խմբագրությամբ`
«8. Գործակալությունն իր նպատակների և խնդիրների իրականացման համար Հայաստանի Հանրապետության օրենսդրությամբ սահմանված կարգով իրականացնում է հետևյալ գործառույթները`

1) թանկարժեք մետաղներից պատրաստված իրերի հարգորոշման և հարգադրոշմման ծանուցման ենթակա գործունեություն իրականացնող անձանց հաշվառման գործընթացի ապահովում, 
2) «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման ծանուցման ենթակա գործունեություն իրականացնող անձանց հաշվառման գործընթացի ապահովում,
3) արտաքին տնտեսական գործունեության մասնակիցների կողմից սպիտակ շաքարի (ԵԱՏՄ ԱՏԳ ԱԱ 1701 99 100 1 և 1701 99 100 9) երրորդ երկրներից ներմուծման լիցենզավորման գործընթացի ապահովում,
4) Հայաստանի Հանրապետությունում թանկարժեք մետաղների, թանկարժեք քարերի, չմշակված թանկարժեք մետաղների, թանկարժեք մետաղներից ջարդոնի և թափոնների, թանկարժեք մետաղներից հանքանյութերի և խտանյութերի ու թանկարժեք մետաղներ պարունակող հումքային ապրանքների` Հայաստանի Հանրապետության տարածքից երրորդ երկրներ արտահանման լիցենզավորման գործընթացի ապահովում,

5) շրջանառության հսկողության ոլորտում երկակի  նշանակության ապրանքների արտահանման, հսկվող ոչ նյութական արժեքների փոխանցման թույլտվությունների տրամադրման և Հայաստանի Հանրապետության տարածքով երկակի նշանակության ապրանքների տարանցիկ փոխադրման մասին ծանուցագրերի ընդունման գործընթացի ապահովում,
6) Հայաստանի Հանրապետություն ալմաստների ներմուծման և արտահանման ժամանակ Քիմբերլի գործընթացի հավաստագրերի հաշվառման, տրամադրման և Քիմբերլի գործընթացի գրասենյակ հաշվետվությունների ներկայացման աշխատանքների իրականացում,

7) հյուրանոցային տնտեսության օբյեկտների որակավորման վկայականի տրամադրման, որակավորման գործընթացի և պարբերական գնահատման հետ կապված աշխատանքների իրականացում,
8) Հայաստանի Հանրապետությունում թանկարժեք մետաղներ զտարկողների և թանկարժեք մետաղներ հարգորոշողների ու հարգադրոշմողների որակավորման գործընթացի ապահովում,

9) Հայաստանի Հանրապետության և Եվրոպական համայնքների հանձնաժողովի միջև կնքված շրջանակային համաձայնագրով արտոնություններից օգտվելու համար ներկայացված փաստաթղթերի ընդունում և ուսումնասիրում, ինչպես նաև գործառույթի հետ կապված աշխատանքների հետագա ընթացքի իրականացում,

10) վերջնական օգտագործողի հավաստագրի պետական հաստատման և ներմուծման հավաստագրի տրամադրման գործընթացի ապահովում,

11) առանց ներմուծման մաքսատուրքի վճարման «Կրթական, գիտական և մշակութային բնույթի նյութերի ներմուծման մասին» 1950 թվականի նոյեմբերի 22-ի համաձայնագրի անդամ երկրներից Հայաստանի Հանրապետության տարածք կրթական, գիտական և մշակութային բնույթի ապրանքների ներմուծման նպատակային նշանակության վերաբերյալ եզրակացությունների տրամադրում և գործառույթից բխող աշխատանքների իրականացում,

     12) Հայաստանի Հանրապետություն շաքարի արտադրության համար առանց ներմուծման մաքսատուրքի վճարման ներմուծվող ԵԱՏՄ ԱՏԳ ԱԱ 1701 13 և 1701 14 ծածկագրերին դասվող ապրանքների (եղեգնից շաքար-հումք առանց բուրահաղորդող ու ներկող հավելումների՝ բացառությամբ շաքարի ճակնդեղի)` նպատակային նշանակության հավաստման վերաբերյալ եզրակացությունների տրամադրում և գործառույթից բխող աշխատանքների իրականացում, 

     13) թանկարժեք քարերի կամ թանկարժեք մետաղների՝ Հայաստանի Հանրապետության տարածքից երրորդ երկրներ արտահանման (ներմուծման) համար տրամադրվող պետական վերահսկողության  ակտերի տրամադրում և գործառույթից բխող աշխատանքների իրականացում,

     14) ներմուծվող (արտահանվող) վերամշակվող արտադրանքի և վերամշակման նպատակով ներմուծվող (արտահանվող) թանկարժեք իրերի և ներմուծվող (արտահանվող) բնական ալմաստների վերամշակվող արտադրանքի և վերամշակման նպատակով ներմուծվող (արտահանվող) բնական ալմաստների ցանկերի հաստատում և գործառույթից բխող աշխատանքների իրականացում,

15) սույն կետում նշված գործառույթներն իրականացնելու նպատակով ներկայացված փաստաթղթերի ուսումնասիրությունն ու դրանց՝ Հայաստանի Հանրապետության իրավական ակտերի պահանջներին համապատասխանեցման աշխատանքների իրականացում:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                         ՀՈՎԻԿ ԱԲՐԱՀԱՄՅԱՆ                      

                   ՎԱՐՉԱՊԵՏ






 


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ   11-Ի N 1229-Ն ԵՎ 2010 ԹՎԱԿԱՆԻ ՀՈԿՏԵՄԲԵՐԻ 28-Ի N 1461-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը
      Սույն որոշման նախագծի մշակումը պայմանավորված է «Գործունեության իրականացման ծանուցման մասին» ՀՀ օրենքի ընդունմամբ և Հայաստանի Հանրապետության` «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին 1-ին հոդվածով` համաձայն որի Հայաստանի Հանրապետությունը միացել է «Եվրասիական տնտեսական միության մասին» 2014 թվականի մայիսի 29-ի պայմանագրին և Պայմանագիրն ուժի մեջ մտնելու ամսաթվից դարձել է Եվրասիական տնտեսական միության անդամ:

«Լիցենզավորման մասին» Հայաստանի Հանրապետության 2001  թվականի մայիսի 30-ի ՀՕ-121  օրենքում 2015 թվականի նոյեմբերի 15-ին տեղի է ունեցել փոփոխություն` համաձայն որի ուժը կորցրած են ճանաչվել 43-րդ հոդվածի 2-րդ մասի աղյուսակի 18-րդ բաժնի 9-րդ, 10-րդ և 11-րդ կետերը` որոնցով Հայաստանի Հանրապետությունում «Թանկարժեք մետաղներից պատրաստված իրերի հարգորոշման և հարգադրոշմման», «Առևտրի իրականացման վայրի կազմակերպման» և «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման» գործունեության տեսակները ենթակա էին լիցենզավորման: Նշենք, որ գործառույթները ՀՀ կառավարության համապատասխան որոշումներով վերապահված էին ՀՀ էկոնոմիկայի նախարարությանը:

Նշենք նաև, որ 2015 թվականի դեկտեմբերի 5-ից ուժի մեջ է մտել «Գործունեության իրականացման ծանուցման մասին» Հայաստանի Հանրապետության օրենքը, որի 22-րդ հոդվածի 2-րդ մասով սահմանված աղյուսակի 4-րդ բաժնի 6-րդ, 7-րդ և 8-րդ կետերի համաձայն` վերոնշյալ գործունեության տեսակները 2015 թվականի դեկտեմբերի 5-ից համարվում են ծանուցման ենթակա, նախկին լիցենզավորման ենթակա գործունեության տեսակի փոխարեն: Փոփոխության արդյունքում «Թանկարժեք մետաղներից պատրաստված իրերի հարգորոշում և հարգադրոշմում» և «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման» գործունեությունները համարվում են ծանուցման ենթակա գործունեություններ` լիցենզավորման փոխարեն, իսկ «Առևտրի իրականացման վայրի կազմակերպման» գործունեությամբ զբաղվելու համար, հայտատուն պարտավոր է այդ մասին ծանուցել Հայաստանի Հանրապետության ֆինանսների նախարարությանը: 

       Միաժամանակ Հայաստանի Հանրապետության կառավարության 2014 թվականի դեկտեմբերի 25-ի թիվ 1524-Ն որոշման 3-րդ կետով հաստատված N 3-րդ հավելվածի համաձայն` ՀՀ էկոնոմիկայի նախարարությանն են վերապահվել Հայաստանի Հանրապետության կողմից երրորդ երկրների հետ առևտրի դեպքում արգելված ապրանքների կանոնակարգման և սահմանափակումների ենթակա ապրանքների լիցենզավորման գործունեության հետևյալ նոր գործառույթները` 

    1. Արտաքին տնտեսական գործունեության մասնակիցների կողմից սպիտակ շաքարի (ԵԱՏՄ ԱՏԳ ԱԱ 1701 99 100 1 ԵՎ 1701 99 100 9) երրորդ երկրներից ներմուծման լիցենզիաների տրամադրում,

         2. Հայաստանի Հանրապետությունում թանկարժեք մետաղների, թանկարժեք քարերի, չմշակված թանկարժեք մետաղների, թանկարժեք մետաղներից ջարդոնի և թափոնների, թանկարժեք մետաղներից հանքանյութերի և խտանյութերի ու թանկարժեք մետաղներ պարունակող հումքային ապրանքների` Հայաստանի Հանրապետության տարածքից երրորդ երկրներ արտահանման և Հայաստանի Հանրապետության տարածք երրորդ երկրներից ներմուծման լիցենզիայի տրամադրում,

    3. Առանց ներմուծման մաքսատուրքի վճարման «կրթական, գիտական և մշակութային բնույթի նյութերի ներմուծման մասին» 1950 թվականի նոյեմբերի 22-ի համաձայնագրի անդամ երկրներից Հայաստանի Հանրապետության տարածք ներմուծվող կրթական, գիտական և մշակութային բնույթի ապրանքների հավաստման մասին եզրակացության տրամադրում, 

          4. Հայաստանի Հանրապետություն շաքարի արտադրության համար առանց ներմուծման մաքսատուրքի վճարման ներմուծվող ԵԱՏՄ ԱՏԳ ԱԱ 1701 13 և 1701 14 ծածկագրերին դասվող ապրանքների (եղեգնից շաքար-հումք առանց բուրահաղորդող ու ներկող հավելումների՝ բացառությամբ շաքարի ճակնդեղի)` նպատակային նշանակության հավաստման վերաբերյալ եզրակացությունների տրամադրում:

Նշենք նաև, որ համաձայն 2014 թվականի մայիսի 29-ի «Եվրասիական տնտեսական միության մասին» պայմանագրի 25-րդ հոդվածի, «Հայաստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» պայմանագրի 2-րդ հոդվածի դրույթներին և Հայաստանի Հանրապետության կառավարության 2015 թվականի «Թանկարժեք քարերի, թանկարժեք մետաղների, թանկարժեք մետաղների ջարդոնի և թափոնի՝ Հայաստանի Հանրապետության տարածքից երրորդ երկրներ արտահանման և Հայաստանի Հանրապետության տարածք երրորդ երկրներից ներմուծման ժամանակ պետական վերահսկողության ակտ տրամադրելու մասին» նոյեմբերի 5-ի թիվ 1331-Ն որոշման 2-րդ կետի` Հայաստանի Հանրապետության էկոնոմիկայի նախարարության կողմից տրամադրվում են թանկարժեք քարերի կամ թանկարժեք մետաղների՝ Հայաստանի Հանրապետության տարածքից երրորդ երկրներ արտահանման (ներմուծման) համար տրամադրվող պետական վերահսկողության ակտերը, ինչպես նաև հաստատվում են ներմուծվող (արտահանվող) վերամշակվող արտադրանքի և վերամշակման նպատակով ներմուծվող (արտահանվող) թանկարժեք իրերի և ներմուծվող (արտահանվող) բնական ալմաստների վերամշակվող արտադրանքի և վերամշակման նպատակով ներմուծվող (արտահանվող) բնական ալմաստների ցանկերը:

   2. Ընթացիկ իրավիճակը և խնդիրները
      «Գործունեության իրականացման ծանուցման մասին» ՀՀ օրենքի և Հայաստանի Հանրապետության` «Եվրասիական տնտեսական միության մասին» 2014 թվականի մայիսի 29-ի պայմանագրին ընդունմամբ պայմանավորված` ՀՀ էկոնոմիկայի նախարարությանը վերապահվել են նոր գործառույթներ ծառայությունների մատուցման ոլորտում:

      Հաշվի առնելով, որ ՀՀ նախագահի 18.07.2007թ. «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» թիվ ՆՀ-174-Ն հրամանագրի 1-ին կետով սահմանված հավելվածի 16-րդ կետի`  Գործակալությունն օրենքով, իսկ առանձին դեպքերում` նաև Հայաստանի Հանրապետության օրենսդրությամբ նախատեսված ծառայությունների մատուցման գործառույթներ իրականացնող պետական կառավարչական հիմնարկի առանձնացված ստորաբաժանում է, ուստի անհրաժեշտություն է առաջանում ՀՀ կառավարության համապատասխան որոշումներով ՀՀ էկոնոմիկայի նախարարությանը վերապահված գործառույթները ներառել Գործակալության կանոնադրությունում և փոփոխության միջոցով ՀՀ էկոնոմիկայի նախարարության կանոնադրությունը համապատասխանեցնել գործող իրավական ակտերին: 

Արդյունքում Որոշման ընդունումը հնարավորություն կտա հայտատուներին տեղեկացված լինել ՀՀ էկոնոմիկայի նախարարության և Գործակալության կողմից իրականացվող մատուցվող ծառայություններին, գործառույթներին և լիազորություններին:

3. Տվյալ բնագավառում իրականացվող քաղաքականությունը
Սույն որոշման նախագծի մշակումը պայմանավորված է ՀՀ էկոնոմիկայի նախարարությանը` ի դեմս Գործակալությանը վերապահված գործառույթների փոփոխմամբ, նոր գործառույթների ավելացման անհրաժեշտությամբ և լիազորությունների լիարժեք կատարմամբ, որով գործառույթները կդառնան տեսանելի և ընկալելի, ինչպես նաև Գործակալության կանոնադրությունը կհամապատասխանեցվի ՀՀ նախագահի 18.07.2007թ. «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» թիվ ՆՀ-174-Ն հրամանագրի 1-ին կետով սահմանված հավելվածի 16-րդ կետին, Հայաստանի Հանրապետության կառավարության 2014 թվականի դեկտեմբերի 25-ի թիվ 1524-Ն որոշման և «Գործունեության իրականացման ծանուցման մասին» Հայաստանի Հանրապետության օրենքի դրույթներին:

4. Կարգավորման նպատակը և բնույթը
ՀՀ էկոնոմիկայի նախարարության կողմից իրականացվող ծառայությունների մատուցման բնագավառում վերապահված նոր գործառույթների ամրագրումը Գործակալության կանոնադրությունում և ՀՀ էկոնոմիկայի նախարարության կանոնադրության համապատասխանեցումը գործող իրավական ակտերին, որի արդյունքում քաղաքացիներին հնարավորություն կընձեռնվի տեղեկացված լինել ՀՀ էկոնոմիկայի նախարարության և Գործակալության կողմից մատուցվող ծառայություններին և գործառույթներին:

5. Նախագծի մշակման գործընթացում ներգրավված ինստիտուտները և անձինք   
Նախագիծը մշակվել է ՀՀ էկոնոմիկայի նախարարության կողմից:
6. Ակնկալվող արդյունքը
       Գործակալությանը վերապահված գործառույթների հստակեցում, իրավական ակտերում առկա փոփոխությունների և լրացումների, այդ թվում` գործող կանոնադրություններն, ընթացակարգերն ու իրավասությունները սահմանող իրավական ակտերի համապատասխանեցում: Արդյունքում ակնկալվում է Գործակալության կողմից մատուցվող ծառայությունների որակի բարձրացում, տնտեսվարող սուբյեկտների կողմից համապատասխան ոլորտում ՀՀ էկոնոմիկայի նախարարության իրավասու ստորաբաժանման լիազորությունների վերաբերյալ իրազեկվածության բարձրացում, ծառայությունների մատուցման բնագավառի բարելավվում և գործակալության աշխատանքների համակարգվածություն:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

     ԷԿՈՆՈՄԻԿԱՅԻ ՆԱԽԱՐԱՐ                                                    ԱՐԾՎԻԿ ՄԻՆԱՍՅԱՆ
Տ Ե Ղ Ե Կ Ա Ն Ք N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1229-Ն ԵՎ 2010 ԹՎԱԿԱՆԻ ՀՈԿՏԵՄԲԵՐԻ 28-Ի N 1461-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

      «Հայաստանի Հանրապետության կառավարության 2002 թվականի հուլիսի 11-ի N 1229-Ն և 2010 թվականի հոկտեմբերի 28-ի N 1461-Ն որոշումների մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանա:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԷԿՈՆՈՄԻԿԱՅԻ ՆԱԽԱՐԱՐ                                                      ԱՐԾՎԻԿ ՄԻՆԱՍՅԱՆ
Տ Ե Ղ Ե Կ Ա Ն Ք N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1229-Ն ԵՎ 2010 ԹՎԱԿԱՆԻ ՀՈԿՏԵՄԲԵՐԻ 28-Ի N 1461-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

      «Հայաստանի Հանրապետության կառավարության 2002 թվականի հուլիսի 11-ի N 1229-Ն և 2010 թվականի հոկտեմբերի 28-ի N 1461-Ն որոշումների մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն սպասվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

    ԷԿՈՆՈՄԻԿԱՅԻ ՆԱԽԱՐԱՐ                                                    ԱՐԾՎԻԿ ՄԻՆԱՍՅԱՆ
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1229-Ն ԵՎ 2010 ԹՎԱԿԱՆԻ ՀՈԿՏԵՄԲԵՐԻ 28-Ի N 1461-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	  
	1
	             2
	           3
	            4

	1
	ՀՀ ֆինանսների նախարարություն             03.02.2016թ. 

01/82-2/3373-16
	ՀՀ ֆինանսների նախարարությունը չի առարկում նախատեսվող գործառութային փոփոխությունները կատարել ՀՀ էկոնոմիկայի նախարարության աշխատակազմի ընդհանուր թվաքանակի և պահպանման ծախսերի սահմաններում
	Ընդունվել է ի գիտություն 
	Ընդունվել է ի գիտություն

	2
	ՀՀ արդարադատության նախարարություն

03.04.2016թ.

01/14/2383-16
	Նախագիծը համապատասխանում է Հայաստանի Հանրապետության Սահմանադրությանը:
Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: Նախագծում իրավական այլ ակտերի նորմերի անհարկի կրկնություններ առկա չեն:
Նախագծում անհրաժեշտ բոլոր հարցերը կարգավորված են: Նախագիծն իր մեջ Հայաստանի Հանրապետության կառավարության 2009 թվականի հոկտեմբերի  22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
Օրենսդրական տեխնիկայի կանոնները  պահպանված են: 

	Ընդունվել է ի գիտություն
	Ընդունվել է ի գիտություն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

    ԷԿՈՆՈՄԻԿԱՅԻ ՆԱԽԱՐԱՐ                             



   ԱՐԾՎԻԿ ՄԻՆԱՍՅԱՆ
Կատարող` Լիցենզավորման և թույլտվությունների գործակալություն Լուսինե Նազարյան
011 597263

